
Frá Reyðarfirði fór allur hópurinn 

með rútum til Egilsstaða. Það 

var kolófært um Fagradal og 

þurfti að moka sérstaklega fyrir 

keppendurna. Þetta voru 4 eða 5 

rútur.  Stuttu eftir að lagt var af stað 

frá Reyðarfirði þurfti að stoppa stutta 

stund meðan beðið var eftir mokstri. 

Þá sést lögeglubíll nálgast rúturnar 

og fór þá um marga sem höfðu 

keypt „öðruvísi“  í Kaupfélaginu og 

varð mikill handagangur við að fela 

varning sem með réttu átti að vera 

enn í hillum. Viðmælendur blaðsins 

voru þó að sögn sallarólegir enda 

höfðu þeir ekkert að fela. Í mörg 

ár eftir þessa ferð spurði Hreinn 

fararstjóri Óskar alltaf þegar þeir 

hittust: „Heldurðu að Kaupfélagið á 

Reyðarfirði sé ekki farið á hausinn?”

HRINGINN Í KRINGUM ÍSLANd 
Á TÓLf dÖGUM
Hópurinn komst svo að lokum til 

Egilsstaða en þaðan var flogið 

samdægurs til Reykjavíkur. Voru 

það auk ísfirska hópsins keppendur 

frá Reykjavík og Norðurlandi sem 

voru á ferð. Í Reykjavík var gist eina 

nótt, tvístraðist þá hópurinn og gistu 

allir hjá ættingjum. Einar: „Það voru 

allir búnir að fá nóg hver af öðrum.“ 

Daginn eftir var flogið frá Reykjavík 

heim til Ísafjarðar. Það var þreyttur 

en glaður hópur sem kom heim 

hlaðinn verðlaunum og titlum eftir 

u.þ.b. 12 daga ævintýraferð hringinn 

í kringum landið, siglandi, akandi og 

fljúgandi.

Láta má nærri að af þeim nær 

tveimur vikum sem Ísfirðingarnir 

voru að heiman hafi keppnisdagar 

verið í mesta lagi þrír. Hina dagana 

var hópurinn ýmist á ferðalagi í 

allskyns veðrum eða veðurtepptur á 

Seyðisfirði. Ekki voru mikil samskipti 

heim - engir gemsar, tölvupóstur 

eða facebook. Einhver skilaboð 

komust þó til foreldra um skipulag 

ferðarinnar frá fararstjórum en ekki 

minntust Óskar og Jónas þess að 

hafa heyrt frá eða rætt við foreldra 

sína. Svona var bara ferðast og 

ekkert gerðar kröfur um annað. Það 

er við hæfi að Óskar slái botninn í 

þessa grein með lokaorðum sínum 

um þessa ferð: „Við vorum nú ekkert 

verri á eftir.” — SLG

 Virka daga kl. 07 – 18
 Skírdag kl. 07 – 16
 Föstudaginn langa kl. 09 – 16
 Laugardag kl. 07 – 16
 Páskadag kl. 09 – 16
 Annan í páskum kl. 08 – 16AÐALSTRÆTI 19, 415 BOLUNGARVÍK

HAFNARSTRÆTI 9, 400 ÍSAFJÖRÐUR

Sími: 450 7900 Fax: 456 7447 jon@endvest.is
Sími: 450 7910 Fax: 450 7919 gudmundur@endvest.is

Haustið 2010 frétti ég af því að 
nokkrir skíðamenn á Ísafirði hefðu 
áhuga á því að taka síðar um veturinn 
þátt í La Transjurassienne göngunni 
í Frakklandi. Sú ganga er hluti af 
Worldloppet-mótaröðinni. Hátt á annan 
tug manna voru nefndir til sögunnar 
sem líklegir þátttakendur en á endanum 
vorum við átta sem ákváðum að 
fara. Það voru þeir Albert Högnason, 
Einar Ágúst Yngvason, Gunnar Þór 
Sigurðsson, Hlynur Guðmundsson, 
Bobbi (Kristbjörn Róbert Sigurjónsson), 
Skúli Berg, Þröstur Jóhannesson og ég. 
Allir í hópnum höfðu áður tekið þátt 
í göngum erlendis, að mér og Albert 
undanskildum. Einar Ágúst hafði til að 
mynda lokið tíu göngum í Worldloppet-
mótaröðinni og með því unnið sér inn 
nafnbótina Worldloppet Gold Master. 
Þá er Þröstur „gamall“ ólympíufari eins 
og allir Ísfirðingar eiga að vita.

Í byrjun árs 2011 fóru að berast af því fregnir að ekki 

væri allt of mikill snjór í Júrafjöllum, þar sem La 

Transjurassienne gangan fer fram. Í byrjun febrúar 

var síðan gefin út sú yfirlýsing af mótshöldurum að 

af göngunni yrði en að ekki yrði hægt að ganga 

hefðbundna leið. Jafnframt yrði gangan stytt nokkuð. 50 

km leiðin, sem sex okkar ætluðu að ganga hefðbundið, 

yrði stytt í 42 km, og þá yrði 76 km gangan með frjálsri 

aðferð stytt niður í sömu vegalengd.

⊲ Að morgni miðvikudagsins 9. febrúar vorum við 

mættir í Leifsstöð, allir nema Hlynur, en hann er nú 

búsettur í Noregi og ætlaði að fljúga þaðan til Genfar 

á föstudeginum. Frá Keflavík var flogið til Heathrow-

flugvallar í London. Frá Heathrow var farið með rútu á 

Gatwick-flugvöll þaðan sem flogið var til Genfar í Sviss. 

Gekk ferðalagið vel fyrir sig þó svo það hafi verið býsna 

langdregið. Það var ekki fyrr en síðla kvölds sem við 

lentum í Genf. Á leiðinni þaðan og að hótelinu okkar 

La 
Transjurassienne 
2011
Ferðasaga frá Frakklandi

Greinarhöfundur annar frá hægri, úthvíldur eftir góðan nætursvefn.

Frá vinstri Gunnar Þór, Albert, Skúli Berg, 
Kristbjörn, Kristinn og Einar Yngva

62. Fossavatnsgangan 30. APRÍL 2011
Dagskrá 
Fimmtudagur 28. apríl:

15:00-17:00 Skráning í Upplýsingamiðstöð Vestfjarða
17:00 Masterklass námskeið fyrir alla

Föstudagur 29. apríl:
14:00-18:00 Skráning og afhending númera í 
Íþróttahúsinu Torfnesi
14:00 Brautarskoðun með leiðsögn. 
Hlutar brautarinnar verða skoðaðir (á skíðum) með 
staðkunnugum og leiðin útskýrð í smáatriðum
19:00-21:00 Pastaveisla í Íþróttahúsinu Torfnesi

Laugardagur 30. apríl:
62. Fossavatnsgangan
Rástímar: 50 km: 10:00 | 20, 10, 7 km: 11:00
15:30-18:00 Fossavatnskaffi og verðlaunaafhending
í Íþróttahúsinu Torfnesi
19:00-?  Súputeiti og músík í Edinborgarhúsinu
Dagskrá getur breyst

Nánari upplýsingar um skráninguna má finna á 
www.fossavatn.com 

í Júrafjöllum, sem er staðsett í 

smábænum Bois d‘Amont, veittum 

við því athygli að lítið var um snjó 

á svæðinu, en einungis einstaka 

snjóruðninga var að sjá á stangli 

og svo virtist sem ekkert hefði 

snjóað í talsvert langan tíma. Eftir 

klukkutíma akstur vorum við komnir 

á hótelið. Fyrir utan það gaf að líta 

grútskítugan lítinn snjóskafl og hafði 

þá einhver á orði að þarna væri 

upplagður staður til að prófa fattið.

Áður en haldið var af stað að 

heiman hafði Bobbi skipað mönnum 

í herbergi og veittist mér sá heiður 

að vera herbergisfélagi hans. Átti 

hann síðar eftir að sjá mikið eftir 

þeirri ákvörðun sinni.

⊲ Á fimmtudagsmorgninum var farið 

snemma á fætur, að því er ég hélt, 

eða upp úr kl. 07:00. Að loknum 

morgunverði hófst síðan leit að snjó, 

nægjanlega miklum svo á honum 

mætti skíða. Eftir um 20 mínútna 

akstur komum við að húsi sem á 

voru merkingar sem vöktu vonir 

um að skíðabraut væri í nánd. Svo 

reyndist vera og stormuðum við því 

óþreyjufullir af stað. Þarna reyndist 

vera hin ágætasta göngubraut sem 

hlykkjaðist um í skógivaxinni fjalls­

hlíðinni. Sums staðar í brautinni var 

snjórinn reyndar af mjög skornum 

skammti, nánast bara þunnur 

klaki. Þarna gengum við ríflega 

20 km í rólegheitunum með góðu 

matarstoppi. Af merkingum við 

brautina mátti ráða að við hefðum 

hæst farið í um 1400m yfir sjávarmáli. 

Þá var í brautinni útsýnisstaður þar 

sem sjá mátti yfir Genfarvatnið og 

jafnframt blasti Mont Blanc við. Var 

þetta tilkomumikil sjón. Um kvöldið 

var gengið snemma til náða, enda 

menn staðráðnir að mæta vel hvíldir 

til keppni komandi helgi.

⊲ Upp úr kl. 06:00 morguninn eftir 

voru ljósin í herberginu mínu kveikt. 

Eftir fylgdi stutt en snörp ræða 

herbergisfélagans um ónæði sem 

af hrotum mínum hefði stafað um 

nóttina og lítinn nætursvefn. Að 

þeim lestri loknum vippaði kappinn 

sér niður í morgunmat. Þegar allir 

höfðu matast var haldið af stað til 

Genfarflugvallar þeirra erinda að 

sækja Hlyn. Gat ég ekki betur séð 

á leiðinni en að við Genfarvatnið 

væri hreinlega farið að vora. Fátt ef 

nokkuð á leiðinni minnti á tilgang 

ferðar okkar, þ.e. að ganga á 

skíðum.

⊲ Næst var haldið til Morez að 

sækja gögn, keppnisnúmer o.þ.h. Í 

því húsnæði voru einnig ýmsar 

kynningar, meðal annars frá 

framleiðslu- og söluaðilum skíða­

búnaðar, sem og osta! Þarna hitti 

Bobbi kollega sinn í Frakklandi, 

Benoit að nafni. Með honum 

voru rekstraraðilar og starfsmenn 

verslunar í bænum þar sem við 

gistum. Kom fram hjá þeim að 

á sumrin væri verslunin lokuð 

en að sá tími væri nýttur til 

framleiðslu á skíðum, sem bæru 

tegundarheitið Vandel. Enginn 

okkar hafði áður heyrt minnst á 

þann skíðaframleiðanda. Varð 

úr að okkur var boðið að skoða 

verksmiðjuna á þriðjudeginum eftir 

keppnina og þáðum við það boð 

með þökkum.

⊲ Um kvöldið kom upp sú ótrúlega 

staða í herbergi okkar Bobba að 

ég var sá stressaði í herberginu. 

Karlinn var hins vegar með 

rólegasta móti og sofnaði fljótlega 

eins og ungbarn. Tók það mig vel 

á aðra klukkustund að sofna og 

nýtti ég þann tíma í að hugleiða 

rækilega hvað ég væri nú búinn að 

koma mér út í.

⊲ Áður en keppnisdagurinn rann 

upp, eða um kl. 05:30, voru ljósin 

í herberginu kveikt og áður en ég 

hafði náð að opna augun hafði 

Bobbi tilkynnt mér á kjarnyrtri 

íslensku að þessir tæpu tveir tímar 

sem tekið hafði mig að sofna hefðu 

verið þeir einu sem hann hefði sofið 

um nóttina. Að því búnu snaraði 

hann sér niður í morgumat. Ég fór á 

eftir honum skömmu síðar og komst 

þá fljótlega að því að glímuskjálftinn 

hafði heldur færst í aukana um 

nóttina og var matarlystin af þeim 

sökum afar takmörkuð. Ég píndi þó 

í mig brauði og ávaxtasafa, enda 

ekki skynsamlegt að fara í 42 km 

skíðagöngu á fastandi maga.

⊲ Við vorum komnir snemma á 

svæðið við rásmarkið og höfðum 

því góðan tíma til að svipast um. 

Snjóleysið var þar allsráðandi eins 

og annars staðar. Snjór var nánast 

eingöngu í brautinni sjálfri og voru 

hólfin, sem keppendum voru ætluð, 

til að mynda næstum auð. Eftir að 

hafa litast um á svæðinu var farið 

aftur í bílinn og hvílst um stund. Því 

næst var fattið borið undir. Það var 

einfalt í þetta skiptið, multigrade 

eða universal klístur. Ég var að 

sjálfsögðu með multigrade frá Rode. 

Síðan kom að því að taka sér stöðu í 

ráshólfunum. Var ég einn okkar sex 

Ráshólfin voru þéttsetin.

í hólfi þrjú, en hinir fimm í hólfi tvö. 

Keppendur í elítu-flokki voru ræstir 

af stað með fallbyssuskoti og svo var 

ráshópunum hleypt úr hólfunum og 

á rássvæðið hverjum á fætur öðrum. 

Tímatökunni var þannig háttað að 

farið var yfir mottur um 200-300 

metra frá rássvæðinu sjálfu þannig 

að allir keppendur fengu uppgefinn 

rauntíma sinn í brautinni, en ekki var 

miðað við þann tíma sem leið frá 

fallbyssuskotinu.

⊲ Þegar ég var búinn að koma mér 

fyrir inni í hólfi þrjú og fylgdist með 

keppendum í hinum ráshópunum 

fara af stað fór úr mér mesti 

skrekkurinn og ógleðin hvarf. Mér 

leið því ágætlega þegar mér og 

hinum í ruslflokknum var hleypt inn 

á sjálft rássvæðið. Þar setti maður 

síðan á sig skíðin og stjakaði sér af 

stað.

⊲ Fyrstu 6-7 km göngunnar voru á 

fótinn og var brautin á þeim kafla 

ágæt. Þar sem talsvert af fólki sem 

afar lítið kunni á skíðum hafði farið 

af stað á undan mér fór ég, ótrúlegt 

en satt, fram úr nokkrum fjölda 

keppenda á fyrstu kílómetrunum. 

Um það leyti sem halla tók undan 

fæti hófu keppendur að ganga 

hring sem genginn var tvisvar sinn­

um. Fyrri hluti hans lá að mestu 

niður í móti og varð ég að hafa 

mig allan við á þeirri leið, bæði 

við að sveigja fram hjá hægfara 

keppendum og ekki síður að passa 

mig á að flækjast ekki fyrir elítunni, 

sem geystist framhjá og var á sínum 

öðrum hring.

⊲ Eftir 10 km var komið að fyrstu 

drykkjarstöðinni, sem var í rauninni 

hálfgert hlaðborð. Þar skellti ég í 

mig einhverjum ávöxtum og dísætu 

tei. Eftir drykkjarstöðina lá leiðin 

niður í mýri en á þeim kafla var mjög 

lítill snjór í bland við klakann. Þegar 

mýrin var að baki tóku við nokkrar 

skærabrekkur. Síðan lá brautin 

niður á við á ný í nokkrum hlykkjum. 

Í sumum beygjanna var búið að 

plægja mikið og þar var brautin orðin 

grjóthörð og erfitt fyrir byrjanda eins 

og mig að standa í lappirnar. Það 

tókst þó einhvern veginn. Því næst 

tók við brekka en að henni lokinni 

hóf ég að ganga síðari hringinn. 

Hann gekk stórslysalaust fyrir sig en 

þar sem sporin voru öll svo illa farin 

skíðaði ég aðallega utan þeirra. 

Varð viðvaningur eins og ég að 

sýna sérstaka aðgæslu og varkárni 

í beygjunum því fyrir utan brautina 

beið snjólaus jörðin.

⊲ Að öðrum hringnum loknum lá 

leiðin aftur að rássvæðinu. Brekkan 

niður að því var öll í öldum og 

ekkert spor sjáanlegt. Það eina sem 

ég hugsaði um á leiðinni niður var 

að fara ekki flatur, sem tókst, þó 

svo stundum hafi hurð skollið nærri 

hælum. Skammt frá rássvæðinu var 

síðasta drykkjarstöðin og síðan 

tóku við síðustu 12 km leiðarinnar. 

Á leiðinni upp brekkuna sem lá frá 

rássvæðinu fylgdist ég með þeim 

sem voru að koma niður og voru 

margir þeirra með skelfingarsvip 

á andlitinu. Þá sá ég nokkra fara á 

höfuðið með tilþrifum.

⊲ Síðasta hluta leiðarinnar var 

brautin sæmileg en þó voru nokkrar 

beygjur þar sem búið var að 

plægja svo mikið að frekar minnti á 

bobsleðabraut en gönguskíðabraut. 

Einhvern veginn komst ég samt 

klakklaust í gegnum beygjurnar. 

Lokaáfanginn hófst á tveimur 

löngum skærabrekkum en síðan 

tók við rennsli í átt að markinu. Á 

einum stað var brautin sérstaklega 

þröng og þar höfðu keppendur 

plægt það mikið að hún var orðin 

að einni grjótharðri rennu. Það 

bjargaði málunum að starfsmenn 

mokuðu snjó ótt og títt í brautina 

til að keppendur hefðu einhvern 

lausan snjó til að skíða í.

⊲ Þegar ég sá til marksins fylltist ég 

miklum eldmóð og lét vaða niður 

næstsíðustu brekkuna. Varð ferðin 

fullmikil þannig að ég skrönglaðist 

Mikill atgangur var í brautinni og ekki fór mikið fyrir snjónum.

Menn þurftu að hafa sig alla við að standa þessa brekku.

út úr brautinni. Fyrir eitthvert glópa­

lán reyndist vera afmarkað troðið 

svæði meðfram brautinni á þessum 

kafla og tókst mér að renna mér 

aftur inn í hana áður en ég stakkst 

inn í moldarbarð. Ég komst síðan 

klakklaust niður síðustu brekkuna 

og inn á marksvæðið. Þar ýtti ég 

mér eins og óður væri þar til ég 

komst yfir marklínuna. Lokatími 

minn kemst seint í sögubækurnar 

en tilfinningin sem því fylgdi að fara 

yfir marklínuna var þrátt fyrir það 

afskaplega góð.

⊲ Á og við marksvæðið hitti ég hina 

í hópnum og höfðu þeir allir komist 

klakklaust í mark. Bobbi hafði þó 

skellt sér á andlitið þegar hann sá 

enga aðra leið til að forðast árekstur 

en var ekki alvarlega lemstraður 

eftir þá byltu. Að göngunni lok­

inni var boðið upp á sæmilega 

næringu fyrir keppendur sem þó 

jafnaðist í engu á við kökuhlaðborð 

Fossavatnsgöngunnar. Síðan var 

haldið aftur upp á hótel. Eins og 

áður var farið snemma í háttinn um 

kvöldið, enda áttu Bobbi, Hlynur og 

Gunnar að ganga með frjálsri aðferð 

daginn eftir.

⊲ Eftir hefðbundna morgunræðu 

Bobba á sunnudeginum var farið 

niður í matsal og morgunmatur 

snæddur. Síðan var haldið á rás­

svæðið að nýju. Mun fleiri kepp­

endur voru nú mættir til leiks og 

skiptu þeir þúsundum, en þeir höfðu 

„einungis“ verið um 800 daginn 

áður. Þá voru jafnframt mættir miklu 

fleiri áhorfendur. Gunnar og Bobbi 

voru í ráshóp tvö en Hlynur í ráshóp 

þrjú. Tók drjúga stund að ræsa 

allan fjöldann. Sérkennilegt var 

að ráshópur tvö fór af stað nánast 

um leið og keppendur úr elítunni 

komu til baka að rássvæðinu. Var 

því þröng á þingi í brautinni. Bobbi 

varð fyrir því óláni fljótlega eftir að 

hann lagði af stað að einn keppandi 

úr elítuhópnum braut fyrir honum 

annan stafinn og þurfti hann að 

ganga með einn staf 16-17 km áður 

en hann fékk annan lánaðan. Þá 

kvörtuðu þremenningarnir allir yfir 

því að mikil örtröð hefði myndast við 

brekkurnar í brautinni og þeir ítrekað 

þurft að stoppa og bíða. Allir komust 

þeir óskaddaðir í mark en það sama 

varð ekki sagt um alla keppendur. 

Sá ég a.m.k. í tvígang til sjúkraþyrlu 

meðan á göngunni stóð og þá voru 

sjúkrabílar einnig á ferðinni. Auk 

keppendanna sjálfra var búnaður 

margra þeirra laskaður og sáust 

bæði brotnir stafir og brotin skíði. 

Um kvöldið slakaði mannskapurinn 

á á hótelinu, enda takmarkinu náð. 

Allir höfðu lokið La Transjurassienne 

göngunni eins og að var stefnt.

⊲ Á mánudag átti Hlynur flug heim og 

fylgdum við honum allir á flugvöllinn. 

Á bakaleiðinni þvældumst við um 

í Les Rousses, bæ þar sem La 

Transjurassienne gangan hefst að 

öllu jöfnu. 

⊲ Er við vöknuðum á þriðjudeginum 

sáum við að hið ótrúlega hafði gerst, 

það hafði snjóað. Breytti svæðið 

óneitanlega um svip við það og 

varð allt hið „skíðalegasta“. Um 

morguninn fórum við og skoðuðum 

framleiðslu Vandel-skíðanna. Held 

ég að það séu engar ýkjur þegar 

ég segi að við vorum allir gapandi 

yfir hinni fornfálegu aðstöðu sem 

þar gat að líta. Heimsóknin var þrátt 

fyrir það fróðleg og ánægjuleg. 

Eftir hádegið fórum við á skíði og 

prófaði ég þá Vandel-núllskíði. 

Reyndust skíðin fullmjúk en fatt­

ið var hins vegar frábært. Um 

kvöldið fórum við út að borða í Les 

Rousses, enda orðnir dálítið þreyttir 

á þeim mauksoðna mat sem var á 

boðstólum á hótelinu okkar.

⊲  Á miðvikudeginum héldum við af 

stað áleiðis heim til Íslands, þangað 

sem við komum um kaffileytið á 

fimmtudeginum eftir stopp yfir nótt 

í Kaupmannahöfn. Ég held að allir 

hafi verið sáttir við ferðina og flestir 

okkar lært eitthvað nýtt. Ég sjálfur 

lærði í það minnsta heilmikið. Það 

er ljóst að þessi ferð var mín fyrsta 

á göngumót erlendis, en ekki sú 

síðasta.

Kristinn Halldórsson 

Grundarstíg 5 - 415 Bolungarvík - Sími 450 7700

Þú velur þinn banka
Íslandsbanki býður þér í viðskipti

Íslandsbanki leggur mikinn metnað í að veita góða þjónustu. Við viljum 
stöðugt gera betur og höfum m.a. kallað eftir hugmyndum viðskiptavina 
um hvernig við getum bætt þjónustna. 

Við leggjum mikið upp úr bjóða úrræði og lausnir sem auðvelda viðskipta-
vinum okkar að taka upplýstar ákvarðanir í fjármálum. 

Að flytja viðskipti sín milli banka er auðveldara en þú heldur. 

Komdu í heimsókn og ráðgjafar okkar fara yfir það hvað við getum boðið 
þér og hvernig það gengur fyrir sig að skipta um viðskiptabanka. Við 
tökum vel á móti þér.

Verið velkomin til okkar,
starfsfólk Íslandsbanka á Ísafirði.

Hafnarstræti 1 - 400 Ísafjörður 
www.islandsbanki.is
Sími 440 4000 

•  Framúrskarandi ráðgjöf og þjónustu.

•  Verðlaunavefinn meniga.is sem auð-  
 veldar þér að halda heimilisbókhald  
 og gera útgjaldaáætlanir.

•  Fjölbreytt og sveigjanlegt úrval   
 úrræða fyrir skuldsetta einstaklinga  
 og fyrirtæki.

•  Þægilegan netbanka þar sem þú getur  
 leyst flest þín mál.

•  Öfluga vildarþjónustu  sem umbunar  
 þeim sem nýta sér heildarþjónustu  
 bankans.

Við höfum margt að bjóða þér:


